
  May 2021 
 

KƏND TƏSƏRRÜFATI 
sahəsi üzrə istehsal göstəriciləri 
 

 2021-ci ilin yanvar-may ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 2.9 faiz artıb (Şəkil 1). 
  

Şəkil 1. Kənd təsərrüfatı məhsullarının fiziki həcm indeksi 
(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 
qiymətlərlə 2245.5 milyon manat təşkil edib ki, bunun da 78.8 faizi (1769.8 milyon 
manat) heyvandarlıq sahəsinin, 21.2 faizi (475.7 milyon manat) bitkiçilik sahəsinin 
payına düşüb. 
 

 2021-ci ilin yanvar-may aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 4.2 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2021-ci ilin yanvar-may aylarında yumurta, barama və kartof istisna olmaqla 
bütün kənd təsərrüfatı məhsullarının istehsal həcmi artıb (Cədvəl 1). 

Cədvəl 1. Kənd təsərrüfatı məhsullarının istehsalı 

Malın adı Ölçü Yanvar-may 
2021 

Yanvar-may 
2020 

Ötən ilin müvafiq 

dövrünə nisbəti, %-lə 

Ət (diri çəkidə) min ton 213.7 207.5 103.0 

Süd min ton 874.7 859.4 101.8 

Yumurta mln. ədəd 800.8 836.3 95.8 

Yun min ton 12.2 12.2 100.1 

Barama ton 11.4 18.3 62.3 

Taxıl, qarğıdalısız  min ton 63.7 57.1 111.5 

Kartof min ton 183.2 196.1 93.4 

Tərəvəz min ton 317.6 287.4 110.5 

Meyvə və giləmeyvə min ton 22.6 20.7 109.3 

Yaşıl çay yarpağı ton 485.2 392.0 123.8 

Mənbə: Dövlət Statistika Komitəsi 
  



       

 
  5   
 

  May 2021 

 
 2021-ci il yanvar-may aylarında 387.5 min hektar və ya keçən ilin müvafiq 

dövrü ilə müqayisədə 0.3 faiz çox sahədə yazlıq bitkilər əkilib (Cədvəl 2). 

Cədvəl 2. 2021-ci ilin məhsulu üçün yazlıq bitkilərin əkini, min hektar 

Əkinlər Yanvar-may 
2021 

Yanvar-may 
2020 

Ötən ilin müvafiq 
dövrünə nisbəti, 

%-lə 
Yaz əkininin əvvəlindən əkilib: 387.5 386.2 100.3 

o cümlədən:    
Dənli və dənli paxlalılar (qarğıdalısız) - cəmi 25.2 22.7 111.0 

onlardan:    
buğda 2.1 0.4 5 d. 
vələmir 6.3 5.8 110.1 
çəltik 2.1 1.8 118.1 

Qarğıdalı - cəmi 32.8 34.4 95.4 
o cümlədən dən üçün 31.8 33.3 95.6 

Keçən ilin payızlıq əkini də daxil olmaqla 
cari ilin kölgəliksiz çoxillik otlar əkini - cəmi 63.7 64.5 98.8 

Pambıq 100.5 99.5 101.0 
Dən üçün günəbaxan 10.9 11.4 95.9 
Tütün 2.9 2.9 98.7 
Kartof 56.0 56.9 98.4 
Tərəvəz - cəmi (toxumluqlarsız və anacsız) 66.5 65.2 101.8 
Ərzaq üçün bostan bitkiləri 20.0 19.2 103.9 
Şəkər çuğunduru (emal üçün) 5.1 4.9 104.0 
Birillik otlar 1.1 1.0 105.5 
Sair yazlıq bitkilərin əkini 2.7 3.4 80.1 

Mənbə: Dövlət Statistika Komitəsi 

KƏND TƏSƏRRÜFATI 

məhsulları bazarı 
 

 2021-ci ilin yanvar-may aylarında 323.1 milyon ABŞ dolları həcmində kənd 
təsərrüfatı məhsulu ixrac olunub. Kənd təsərrüfatı məhsulları ixracının həcmi ötən ilin 
müvafiq dövrünə nəzərən dəyər ifadəsində 9.9 faiz artıb (Şəkil 3). 

 

Şəkil 3. Kənd təsərrüfatı məhsullarının ixracı, milyon ABŞ dolları 

Mənbə: Dövlət Gömrük Komitəsi 
 
 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 3-də verilib. 

 

Cədvəl 3. Kənd təsərrüfatı məhsullarının ixracı 

Məhsulun 
adı 

Yanvar-may 
2021 

Yanvar-may 
2020 

Ötən ilin müvafiq 

dövrünə nisbəti, %-lə 
miqdarı 

(min ton) 
məbləği 

(mln. dollar) 
miqdarı 

(min ton) 
məbləği 

(mln. dollar) 
miqdara 

görə 
məbləğə 

görə 
Tərəvəz 136.7 118.3 175.9 156.1 77.7 75.8 

ondan:       
Kartof 50.0 21.4 56.5 23.2 88.6 92.0 
Pomidor 76.0 87.0 104.9 123.1 72.5 70.7 
Meyvə 77.2 87.9 50.8 80.4 152.0 109.3 
Tütün xammalı 0.8 1.8 1.9 4.4 43.6 41.9 
Pambıq mahlıcı 71.5 108.6 34.4 48.6 207.8 223.2 
Gön-dəri 2.1 5.2 3.1 3.7 67.0 139.7 
Heyvandarlıq 

məhsulları* x 1.3 x 0.7 x 176.8 

Cəmi x 323.1 x 294.0 x 109.9 
Mənbə: Dövlət Gömrük Komitəsi 

*Heyvandarlıq məhsullarına ət, süd və qaymaq, yun, təbii bal, yumurta, xam ipək və diri heyvanların dəyəri daxildir. 

323.1

294.0

2021 yanvar-may 2020 yanvar-may

 Cari ilin may ayında balqabağın topdansatış qiyməti əvvəlki aya nisbətən artıb, 

digər məhsulların qiyməti isə aşağı olub və ya sabit qalıb (Cədvəl 4). 
 

Cədvəl 4. May ayında kənd təsərrüfatı məhsullarının topdansatış qiymətinin 
əvvəlki aya nisbətən dəyişməsi (manatla) 

Adı Aprel 
2021 

May 
2021 Fərq Adı Aprel 

2021 
May 
2021 Fərq 

Meyvə 

Alma 

Palmet 

Armud 

Konfrans 
0.70 0.70 0.0% 2.55 2.55 0.0% 

Fuji Krasavitsa 
1.10 1.10 0.0% 2.85 2.85 0.0% 

Simerenko Meşəgözəli 
0.85 0.85 0.0% 2.85 2.85 0.0% 

Qolden delişes 
Limon 

Lənkəran 
0.90 0.90 0.0% 0.24 0.24 0.0% 

Limon 
Lənkəran 

Fındıq 
quru 

0.24 0.24 0.0% 6.50 6.50 0.0% 

Çiyələk 
yerli 

Qoz 
yerli 

3.00 1.10 -63.3% 4.75 4.75 0.0% 
Tərəvəz 

Kartof 

Cəlilabad, təzə 

Soğan 

Ağdam, sarı 
1.25 0.38 -69.6% 0.60 0.60 0.0% 

Gədəbəy Bərdə 
0.80 0.80 0.0% 0.30 0.17 -43.3% 

Kələm 
Ağdaş 

Yerkökü 
xırda 

0.40 0.28 -30.0% 0.50 0.50 0.0% 

Gül kələm 
yerli 

Xiyar  
Yelpənək 

0.47 0.47 0.0% 1.10 0.18 -83.6% 

Balqabaq 
yerli 

Lobya 
yerli 

1.00 1.50 50.0% 3.90 1.10 -71.8% 

Pomidor 

Zirə 
Sarımsaq 

yerli 
2.25 0.85 -62.2% 2.60 1.90 -26.9% 

Şəmkir 
Noxud 

yerli 
2.10 0.60 -71.4% 1.70 1.70 0.0% 

Mənbə: Kənd Təsərrüfatı Nazirliyi (www.aqrarbazar.az) 
 

http://www.aqrarbazar.az/

 Cari ilin may ayında çiyələyin, kartofun, kələmin, pomidorun, sarımsağın və 

yerkökünün qiyməti keçən ilin müvafiq dövrünə nisbətən yüksək olub, digər kənd 
təsərrüfatı məhsullarının qiyməti isə aşağı olub (Cədvəl 5). 

 
Cədvəl 5. Kənd təsərrüfatı məhsullarının 2021-ci ilin may ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı May 
2020 

May 
2021 Fərq Adı May 

2020 
May 
2021 Fərq 

Meyvə 

Alma 

Palmet 
Çiyələk 

yerli 

2.60 0.70 -73.1% 0.80 1.10 37.5% 

Qrani smit 
Alça 

yerli 

2.50 0.70 -72.0% 1.50 0.85 -43.3% 

Simerenko 
Gilas 

May gilası 

2.30 0.85 -63.0% 2.50 1.50 -40.0% 

Armud 
digər 

Limon 
Lənkəran 

2.45 2.35 -4.1% 0.32 0.24 -25.0% 

Tərəvəz 

Kartof 

xırda 

Soğan 

Beyləqan 

0.20 0.29 45.0% 0.20 0.17 -15.0% 

Şəmkir, təzə Bərdə 

0.70 1.30 85.7% 0.20 0.17 -15.0% 

Xiyar 
Melit 

Pomidor 

Bakı 

0.40 0.18 -55.0% 0.50 0.60 20.0% 

Bibər (yaşıl) 
yerli Şəmkir 

1.80 1.25 -30.6% 0.50 0.60 20.0% 

Kələm 
Ağdaş 

Sarımsaq 
yerli 

0.20 0.28 40.0% 1.75 1.90 8.6% 

Gül kələm 
yerli 

Yerkökü 
yerli 

1.40 0.47 -66.4% 0.50 0.95 90.0% 

Badımcan 
yerli 

Lobya 
yerli 

1.00 0.85 -15.0% 1.20 1.10 -8.3% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 
 

 2021-ci ilin yanvar-may ayları ərzində Aqrar Kredit və İnkişaf Agentliyi 

tərəfindən 2204 kənd təsərrüfatı texnikasının satışı maliyyələşdirilib (Cədvəl 6). 
 

Cədvəl 6. Lizinqə verilmiş kənd təsərrüfatı texnikası (ədəd) 

Texnikanın adı Cəmi 
(2005 – 31.05.2021) 

2021-ci ilin yanvar-may 
ayları ərzində lizinqə verilib 

Cəmi 46713 2204 

Taxılyığan kombayn 1065 14 

Pambıqyığan kombayn 222 0 

Traktor 12313 444 

Digər texnikalar 33113 1746 

Mənbə: Kənd Təsərrüfatı Nazirliyi 
 

 2021-ci ilin yanvar-may ayları ərzində Aqrar Kredit və İnkişaf Agentliyi 
tərəfindən 75 sahibkarlıq subyektinə 1832 baş damazlıq heyvan alınması üçün 3.8 
milyon manat məbləğində güzəşt vəsaiti ayrılıb. 

 2021-ci ilin yanvar-may ayları üzrə Aqrar Kredit və İnkişaf Agentliyi 
tərəfindən aqrar sektorda fəaliyyət göstərən 1827 hüquqi və fiziki şəxsə 28.3 milyon 
manat məbləğində güzəştli kreditlər verilib. Bunun 15.5 milyon manatı texnika və 
avadanlıq təyinatlı kreditlər, 1.9  milyon manatı orta-iri həcmli kənd təsərrüfatı təyinatlı 
kreditlər, 10.9 milyon manatı isə mikrokreditlərdir. 

XƏBƏRLƏR 
 
NAZİR İNAM KƏRİMOV ŞAMAXI VƏ AĞSUDA YENİ İNŞA 

EDİLƏN KƏND TƏSƏRRÜFATI MÜƏSSİSƏLƏRİNDƏ OLUB, 

FERMER TƏSƏRRÜFATLARINA BAŞ ÇƏKİB 
 

Nazir İnam Kərimov mayın 27-də Şamaxı və Ağsu rayonlarına səfər edib, bu rayonlarda inşa 

edilməkdə olan kənd təsərrüfatı müəssisələrinə baş çəkib, taxıl biçininə hazırlıq işləri ilə tanış olub, 

intensiv bağlarda və heyvandarlıq müəssisələrində görülən işlərlə maraqlanıb. 
Şamaxı rayonunda filokseraya 

davamlı calaqaltı üzüm tingçiliyi 

müəssisəsi inşa olunub. Kompleksin 

ərazisində 10 hektar sahədə süfrə üzümü, 
10 hektar sahədə isə texniki üzüm sortları 

əkilib. Daha 10 hektar ərazidə isə 
filokseraya davamlı calaqaltı bağı salınıb. 

Kompleks yaxın zamanlarda tam istifadəyə 
hazır olacaq. Burada filokseraya davamlı 

üzüm calaqaltılarının kütləvi istehsalı 

nəzərdə tutulur. 
Bu il Ağsuda yeni baramaqurutma 

məntəqəsi inşa edilərək istifadəyə verilib. 
2021-ci il mövsümündə bu müəssisədə ilk 
dəfə ipəkqurdu toxumunun inkubasiyası 

həyata keçirilib, Ağsu və Hacıqabul rayonlarından olan kümçülərə təhvil verilib. Hazırda rayonda yaş 

baramanın qəbuluna hazırlıq gedir, kümçülərdən alınacaq yaş barama bu müəssisədə toplanaraq “Azərİpək” 

ASC-yə təhvil veriləcək. 
“Aqroservis” ASC-nin Ağsu rayon bölməsində taxıl biçininə hazırlıq prosesi başa çatmaq üzrədir. 

Mexanizatorlar təlimlərə cəlb olunub, ilkin mərhələdə 25 mexanizator yeni istifadəyə verilən “AgroUber” 

mobil tətbiqində qeydiyyatdan keçib. Yaxın günlərdə daha 20 mexanizatorun bu tətbiqdə qeydiyyatdan 
keçəcəyi gözlənilir. Rayon bölməsində olan kombaynlara texniki baxış başa çatıb, təmir işləri yekunlaşıb. 

Dövlət dəstəyinin genişləndirilməsi səbəbilə Ağsuda son illər intensiv bağların salınmasına maraq 

artıb. Rayonun Qaraqoyunlu kəndində müasir üsulla salınmış alça bağında məhsul yığımına başlanıb. 11 

hektar sahədə salınmış bağda müasir damla sulama sistemi quraşdırılıb, hər hektara vegetativ calaqaltısı 

olan 880 ting əkilib. Ötən il məhsula düşmüş bağdan bu mövsüm ümumilikdə 45-50 ton alça yığılması 

proqnozlaşdırılır. 
Çiyni kəndində isə 42 hektar sahədə salınmış intensiv badam bağında məhsul yığımı ərəfəsində son 

aqrotexniki işlər aparılır. Bağda tozlanmanın daha keyfiyyətli aparılması üçün əraziyə 200 arı pətəyi 
gətirilib. Cərgələr arasında şum aparılır, dərmanlama həyata keçirilir. Üç yaşı olan bağdan bu il hər 
hektardan 6-7 ton məhsul yığılacağı gözlənilir. Bağ tam məhsula düşdükdən sonra orta məhsuldarlıq daha 

da artacaq. Ağsunun təbii-coğrafi iqlim şəraiti alça, badam, nar, əncir, zeytun yetişdirməyə imkan verir. 
Nazir Ağsu rayonunda müasir heyvandarlıq müəssisələrinə baş çəkib, görülən işlərlə tanış olub. 

BMT-nin QİDA SİSTEMLƏRİ ÜZRƏ ZİRVƏ TOPLANTISINA 

HAZIRLIQ MƏQSƏDİLƏ AZƏRBAYCANDA 
MİLLİ DİALOQ KEÇİRİLİB 

 
2021-ci ilin sentyabr ayında Birləşmiş Millətlər Təşkilatının Qida Sistemləri üzrə Zirvə 

Toplantısı keçiriləcək. Zirvə Toplantısına hazırlıq məqsədilə üzv ölkələrdə Milli dialoqların 

keçirilməsi planlaşdırılır. Milli dialoqların təşkil olunmasında əsas məqsəd müxtəlif sahələrdən 
tərəflərin iştirakını təmin etmək, müasir çağırışlara uyğun inkişaf perspektivlərini müəyyən edən 
strategiyalar formalaşdırmaq, çoxtərəfli və dayanıqlı qida sistemləri üzrə konkret mərhələləri 
müəyyənləşdirməkdir. 

Azərbaycanda mayın 26-
da keçirilən ilk Milli Dialoqda 
Qida Sistemləri üzrə Zirvə 
Toplantısı ilə bağlı Azərbaycan 
Hökuməti tərəfindən təyin 
olunan milli təşkilatçı, 

Azərbaycan Respublikasının 

kənd təsərrüfatı nazirinin 

müavini İlhamə Qədimova, 
Birləşmiş Millətlər Təşkilatının 

Ərzaq və Kənd Təsərrüfatı 

Təşkilatının (FAO) 

Azərbaycandakı Tərəfdaşlıq və 
Əlaqələndirmə Ofisinin rəhbəri 
Mələk Çakmak, Nazirliyin 
struktur bölmələri və tabeli 

qurumlarının nümayəndələri, aidiyyəti qurumların, beynəlxalq təşkilatların, o cümlədən QHT və özəl 
sektorun təmsilçiləri iştirak edib. 

Tədbirdə çıxış edən nazir müavini İlhamə Qədimova Azərbaycan Hökumətinin BMT-nin dayanıqlı 

inkişafla bağlı fəaliyyətini daim dəstəklədiyini qeyd edib. Bildirib ki, Azərbaycan Dayanıqlı İnkişaf 

Məqsədlərinə nail olmaq üçün beynəlxalq təşkilatlarla sıx əməkdaşlıq edir, bu istiqamətdə zəruri 
institusional baza yaradılır və kompleks tədbirlər həyata keçirilir. Belə ki, təsdiq edilən “Azərbaycan 2030: 
sosial-iqtisadi inkişafa dair Milli Prioritetlər” ölkədə iqtisadi, sosial və ekoloji sahələrdə dayanıqlı inkişafın 

təmin edilməsi üçün reallaşdırılacaq tədbirlərin növbəti mərhələsini təşkil edir. 
BMT-nin Ərzaq və Kənd Təsərrüfatı Təşkilatının Azərbaycan üzrə nümayəndəsi Mələk Çakmak qeyd 

edib ki, qida sistemlərinin gücləndirilməsi ilə ərzaq təhlükəsizliyinin təmini, dayanıqlı ərzaq təchizatı 

sistemlərinin yaradılması, sağlam qida istehsalı və dayanıqlı inkişaf məqsədlərinə nail olmaq mümkündür. 
Daha sonra BMT Qida Sistemləri Zirvə Görüşünə hazırlıqlar, Milli Dialoq prosesi, davamlı qida 

sistemlərinin yaradılması mövzularında təqdimatlar olub, təkliflər səslənib, müzakirələr aparılıb. Davamlı 

İnkişaf Məqsədlərinin tərkib hissəsi kimi daha güclü qida sistemlərinin formalaşdırılması üçün milli qida 
sistemləri ilə bağlı təcrübə mübadiləsi, daha davamlı qida sistemləri istiqamətində görüləcək tədbirlərin 
müəyyənləşdirilməsi və səylərin birləşdirilməsi ilə bağlı bu formatda görüşlərin davam etdirilməsinin 
əhəmiyyətli olduğu qeyd edilib. 

KƏND TƏSƏRRÜFATI NAZİRLİYİNDƏ 
FERMERLƏR ŞURASININ 

NÖVBƏTİ TOPLANTISI KEÇİRİLİB 
 

Mayın 22-də Kənd Təsərrüfatı Nazirliyində Fermerlər Şurasının onlayn formatda toplantısı 

keçirilib. Tədbirdə çıxış edən kənd təsərrüfatı naziri İnam Kərimov Azərbaycan Respublikasının 

Prezidenti cənab İlham Əliyevin rəhbərliyi ilə aqrar islahatların davam etdiyini bildirib və Fermerlər 
Şurasının üzvlərini görülən son işlərlə bağlı məlumatlandırıb. 

Toplantıda cari il ərzində aqrar sektorda baş verən yeniliklərə toxunulub. Bildirilib ki, fermerlərin 
aqrar sığorta, “Vahid sahədə vahid əkin” layihəsinə maraq göstərməsi onların üzləşdikləri çətinliklərin 
həllinə və daha çox gəlir əldə etmələrinə səbəb olacaq.  

Şura üzvləri kənd təsərrüfatının müxtəlif sahələrinin, o cümlədən taxılçılıq, pambıqçılıq, intensiv 

bağçılıq və heyvandarlığın inkişafı ilə bağlı fikirlərini bölüşüblər. Məhsuldarlığın yüksək olması üçün 

aqrotexniki tədbirlərin vaxtında və düzgün yerinə yetirilməsi, torpaq sahələrinin aqrokimyəvi analizinin 
aparılması, mineral gübrə, dərman və pestisidlərdən düzgün istifadə olunması, zərərvericilərə qarşı 

mübarizə tədbirlərinin vaxtında görülməsinin vacib olduğu vurğulanıb. 
Toplantıda bölgələrdə yaşayan fermerlər arasında maarifləndirmə tədbirlərinin əhəmiyyəti 

vurğulanıb. Bildirilib ki, kənd təsərrüfatı məhsullarının istehsalçılarına məsləhət-informasiya xidmətlərinin 
təkmilləşdirilməsi məqsədilə Aqrar Xidmətlər Agentliyinin nəzdində Aqrar Təlim Mərkəzi yaradılıb. Aqrar 

Təlim Mərkəzinin 8 regional bölməsi fəaliyyət göstərəcək. Regional bölmələrin mütəxəssisləri Dövlət 
Aqrar İnkişaf Mərkəzləri vasitəsilə aqrotexniki qulluq işləri ilə bağlı fermerlərə öz tövsiyələrini verəcəklər.  

Eyni zamanda, tədbirdə mineral gübrələr, toxum və texnika ilə təminat, suvarma məsələləri, 
subsidiyaların verilməsi ətrafında fikir mübadiləsi aparılıb, səsləndirilən təkliflər qeydiyyata alınıb. 

NAZİR İNAM KƏRİMOV BEYNƏLXALQ ÇAY GÜNÜ İLƏ 

ƏLAQƏDAR ONLAYN KONFRANSDA İŞTİRAK EDİB 
 

BMT-nin Ərzaq və Kənd Təsərrüfatı Təşkilatının (FAO) təşkilatçılığı ilə II Beynəlxalq Çay 
Günü ilə əlaqədar onlayn konfrans keçirilib. Konfransda çay istehsalı ilə məşğul olan aparıcı 

ölkələrin kənd təsərrüfatı nazirləri, aqrar sahədə fəaliyyət göstərən ekspert və mütəxəssislər iştirak 

edib. Tədbirdə Azərbaycanı kənd təsərrüfatı naziri İnam Kərimov təmsil edib. 

Açılış nitqində BMT-nin Ərzaq və Kənd Təsərrüfatı Təşkilatının Baş direktoru Qu Dongyu dünyada 
çayçılığın mövcud vəziyyəti, bu sahənin iqtisadi əhəmiyyəti və potensial imkanları barədə məlumat verib. 
FAO-nun Baş direktoru Dayanıqlı İnkişaf Məqsədlərinin həyata keçirilməsində irəliləyişlərə nail olunması, 

müasir dayanıqlı kənd təsərrüfatının və onun inkişafının təşviq edilməsi üçün ölkələrarası əməkdaşlığın 

gücləndirilməsinin vacib olduğunu diqqətə çatdırıb. 
Tədbirdə çıxış edən kənd təsərrüfatı naziri İnam Kərimov Azərbaycanda çayçılığın inkişafı və bu 

sahədə həyata keçirilən dövlət dəstəyi barədə görüş iştirakçılarına ətraflı məlumat verib. Bu sektorun 
məşğulluğun təmin edilməsi, ixrac potensialının və fermerlərin gəlirlərinin artırılmasında vacib rol 

oynadığını qeyd edib.    
Çay istehsalı ilə məşğul olan aparıcı ölkələrin FAO-nun Çayçılıq üzrə Hökumətlərarası Qrupu 

daxilində əməkdaşlığının genişləndirilməsinin vacib olduğu vurğulanıb. Qeyd olunub ki, Azərbaycanın 

kənd təsərrüfatı müasir rəqəmsal kənd təsərrüfatına çevrilmək mərhələsindədir. Bildirilib ki, bu ilin noyabr 
ayında Azərbaycan tərəfi FAO-nun tərəfdaşlığı ilə Beynəlxalq Rəqəmsal Kənd Təsərrüfatı Konfransı təşkil 

etməyi planlaşdırır. 
Daha sonra konfrans işini panel müzakirələrlə davam etdirib. Konfransda pandemiya riskləri ilə 

mübarizə tədbirləri əsas müzakirə mövzusu olub. Tədbir iştirakçıları COVID-19 pandemiyasının çayçılığın 

inkişafına təsiri, postpandemiya dövründə bu sahənin inkişaf perspektivləri ilə bağlı fikirlərini bölüşüblər. 
Həmçinin konfransda aqrar sahənin iqlim dəyişikliklərinə uyğunlaşması, keyfiyyətli məhsulun 
yetişdirilməsi və məhsuldarlığın artırılması, çayçılıq sahəsində dəyər zəncirinin qurulması, bu sektorun 

yoxsulluğun azaldılmasında rolu ilə bağlı da fikir mübadiləsi aparılıb. 

BİRDƏFƏLİK ƏKİN SUBSİDİYASININ VERİLMƏSİ SİTRUS 

BAĞLARININ SALINMASINA MARAĞI ARTIRIB 
  

Aqrar Subsidiya Şurasının qərarına əsasən, bu ildən salınacaq limon, portağal, narıngi, nar, 

fındıq və zeytun bağlarına görə fermerlərə yüksək əmsallı əkin subsidiyası ilə yanaşı, birdəfəlik əkin 
subsidiyası ödəniləcək. İxracyönümlü meyvələr üzrə intensiv bağçılığın inkişafının stimullaşdırılması 

fermerlərin bu sahəyə marağını artırır. Qərarın qəbul olunduğu üç ay ərzində Lənkəran bölgəsində 
50 hektardan çox sitrus bağı salınıb. Kənd təsərrüfatı naziri İnam Kərimov mayın 8-də Lənkəranın 

Vilyan kəndində salınmaqda olan limon bağı ilə tanış olub, fermerlərlə sitrus meyvəçiliyinin inkişaf 

etdirilməsi, ənənəvi bazarlarda Azərbaycanın kənd təsərrüfatı məhsullarının öz yerini 

möhkəmləndirməsi, ixraca yönəlmiş məhsul istehsalı, dövlət dəstəyi mexanizmlərindən yararlanmaq 
imkanları, bölgənin münbit torpaq resurslarından daha səmərəli istifadə etmək və s. mövzularda 
fikir mübadiləsi aparıb. 

Səfər çərçivəsində 
nümayəndə heyəti "Yaşılçay" 

MMC-nin 7 hektar sahədə 
salınmış çay plantasiyasında 

məhsul yığımı ilə tanış olub, 
kümxanalarda ipəkqurdu 
toxumlarına qulluq prosesini 

izləyib, İstisu qəsəbəsində yeni 
fəaliyyətə başlayan 

aqroekoturizm kompleksinə baş 

çəkiblər. Azərbaycanda 
aqroekoturizmə böyük maraq 
olduğundan bura üz tutan yerli 

və xarici turistlərə çay yığımında 

iştirak etmək, çay istehsalı 

prosesi ilə tanış olmaqla bağlı bir sıra layihələr həyata keçirilir. Kənd təsərrüfatı turizminə maraq göstərən 
şəxslər plantasiyalardan yığdıqları yarpaqları özləri fabrikdə qurudur, qablaşdırır və məhsulu 50 faiz 
güzəştlə satın almaq imkanı qazanırlar. Həyata keçirilən layihələr aqroekoturizmə marağı daha da artırmış 

olur. 
İstisu qəsəbəsinin aqroekoturizm imkanları böyükdür. Qəsəbədə 15 hektar sahədə salınan feyxoa, 

kivi, portağal, narıngi bağları həm sitrus meyvəçiliyinin, həm də aqroekoturizmin inkişafında mühüm yer 

tutur. Bağa gələn insanlar burada dincəlmək imkanı qazanır, həm də orqanik məhsullarla qidalana bilirlər. 
Sitrus bağlarının sahəsinin genişlənməsi əhalinin məşğulluğunun artmasına, eyni zamanda orqanik kənd 
təsərrüfatı məhsullarının satışına müsbət təsir göstərir. 

Lənkəran bölgəsində çiyələk istehsalına da maraq artmaqdadır. Son iki il ərzində Lənkəranda 100 
hektardan artıq ərazidə çiyələk plantasiyası salınıb. Çiyələk istehsalının artması, xarici bazarlara 

rəqabətədavamlı məhsul çıxarılması fermerlərin rifah halını artırmaqla yanaşı, bölgədə əhalinin aqrar 
məşğulluğunun genişlənməsində də mühüm rol oynayır. Lənkəranın Vilyan və Şağlaser kəndində çiyələkçi 
fermerlərə görüş zamanı məhsul istehsalı və ixracı, məşğulluq səviyyəsi, daxili və xarici bazarlarda 
tələbatın müəyyənləşməsi istiqamətində söhbətlər aparılıb, fermerlərin təklifləri qeydiyyata alınıb. 

